
Qısa Xülasə 

Qlobal miqyasda maliyyə sabitliyinə təsir edən risklərin transformasiya 

prosesi davam edir. İqtisadiyyatı inkişaf etmiş ölkələrdə risklər azalır, inkişaf etməkdə 

olan ölkələr isə yeni risklərlə üzləşirlər. Bu əsasən ABŞ-ın uzun müddət ərzində həyata 

keçirdiyi yumşaq pul siyasətinin tədricən dayandırılması ilə bağlıdır. İnkişaf etməkdə 

olan ölkələr maliyyə resurslarını yeni daha sərt şərtlərlə cəlb edilməsi və mövcud 

borclar üzrə xidmət haqqının artması ilə üzləşirlər.  

Azərbaycan bank sisteminin fəaliyyət göstərdiyi mühit iqtisadi aktivlik, 

qiymət və makroiqtisadi sabitliyin qorunması ilə xarakterizə olunur. ÜDM-in artımı 

əsasən qeyri-neft sektorundakı fəallıq hesabına baş verir. Büdcə fəallığı və kredit ilə 

dəstəklənən daxili tələb iqtisadi artımın əsas mənbələrindən biri olmuşdur. Əmək 

bazarındakı əlverişli vəziyyət, bank kreditlərindən geniş istifadə və s. ümumi istehlakçı 

aktivliyini dəstəkləmişdir. Proqnozlara əsasən (BVF, Dünya Bankı) ölkədə yüksək 

iqtisadi aktivliyin davam edəcəyi gözlənilir. 

Bank sisteminin inkişafı davam etmiş, bankların ölkə iqtisadiyyatında rolu 

güclənmiş, risklər məqbul diapazonda olmuşdur. Bank sektorunun kredit portfelinin 

həcmi, bank məhsul və xidmətlərinin çeşidi müntəzəm olaraq artır. Bank xidmətlərinə 

çıxış imkanları və istifadə səviyyəsi bir sıra inkişaf etməkdə olan ölkələrlə müqayisə 

olunan səviyyədədir. Dövr ərzində kredit portfelinin ümumi artımına baxmayaraq, 

banklar kredit riskinin məqbul səviyyədə saxlanılmasına nail olmuşlar. 

Bank sisteminin maliyyə dayanıqlılığı qənaətbəxş səviyyədədir. Bankların 

mənfəəti artmış, onların gəlirlilik göstəricilərində müsbət tendensiyalar müşahidə 

olunur. Bank sisteminin mənfəətliliyinin faktor təhlili göstərir ki, məcmu mənfəətin 

artmasının əsas mənbəyi faiz gəlirləri olmuşdur. Bank sisteminin kapitallaşma 

mövqeyinin möhkəmlənməsi, risk profilinə adekvatlığının artması davam etmişdir. 

Bankların kapitalının minimal məbləğinə dair Mərkəzi Bankın tələbi kapitalın artım 

tempinin sürətlənməsinə təkan vermişdir. 

Bank sisteminə etimadın qorunması, risklərin minimallaşdırılması və 

idarəetmə potensialının gücləndirilməsi, sektorun dayanıqlığının artırılması 

istiqamətində Mərkəzi Bank tədbirlərini davam etmişdir. Bank xidmətləri bazarında 

hərarətlənmə riskinin akkumulyasiyasının preventiv qaydada qarşısının alınması 

məqsədilə Mərkəzi Bank bir sıra “soyuducu” tədbirlər həyata keçirmiş, banklarla 

mövcud və potensial risklər barədə daimi dialoq aparmış, banklar üzərində nəzarət 

rejimini sərtləşdirmişdir. Kredit riskinin tənzimlənməsinə makroprudensial 

yanaşmanın tətbiqi və Beynəlxalq Maliyyə Hesabatı Standartlarına yaxınlaşma 

məqsədilə aktivlərin təsnifləşdirilməsi prosesi təkmilləşdirilmişdir. Vaxt və keyfiyyət 

meyarlarının nəzərə alınmasına, differensial ehtiyatlanmanın tətbiqinə, habelə 

ehtiyatlanma prosesində təminatın keyfiyyətinin nəzərə alınmasına imkan verən 

requlyativ çərçivə yaradılmışdır. 

1. Bank sisteminin fəaliyyət göstərdiyi mühit 

1.1. Qlobal makroiqtisadi şərait 

Ölkələr üzrə iqtisadi aktivlik və artım tendensiyalarının inkişafı əks 

istiqamətlərdə davam edir. Belə ki, İEÖ-də (ilk növbədə ABŞ) iqtisadi aktivliyin artması, 

makroiqtisadi və maliyyə risklərinin azalması meyli gücləndiyi halda İEOÖ-də əks 

tendensiyalar müşahidə olunur. Aparıcı mərkəzi bankların stimullaşdırıcı pul 

siyasətinin tədricən dayandırılması həmin ölkələrin maliyyə alətlərinin cəlbediciliyini 

və faiz dərəcələrini artırır. Bu halda İEOÖ maliyyə resurslarının yeni daha sərt şərtlərlə 

cəlb edilməsi və mövcud borclar üzrə xidmət haqqının artması ilə üzləşirlər.   

Global iqtisadi artım 2013-cü ilin ikinci yarısında artaraq 3.7%-ə (I yarısında 

2.6%) çatmışdır. BVF-nin proqnozlarına (Qlobal İqtisadi Pespektivlər - QİP, aprel 2014-

cü il) əsasən qlobal iqtisadi aktivlik 2014-cü ildə 3.6%, 2015-ci ildə isə 3.9%-ə 

yüksələcəkdir. Qlobal iqtisadiyyatda müşahidə olunan son tendensiyaları nəzərə alaraq 

2014-cü il üzrə BVF tərəfindən cari ilin əvvəlində verilmiş iqtisadi artım proqnozları 

İEÖ üçün dəyişməmiş, İEOÖ üçün isə azalma istiqamətində düzəlişlər edilmişdir. 

Cədvəl 1 İqtisadi artım  

  

Proqnoz 

(QİP- aprel 2014-

cü il) 

 QİP-in 2014-cü 

ilin yanvar 

ayındakı 

proqnozları ilə 

müqayisədə 

 2012 2013 2014 2015  2014 2015 

Dünya iqtisadiyyatı 3.2 3.0 3.6 3.9  -0.1 -0.1 

İnkişaf  etmiş ölkələr 1.4 1.3 2.2 2.3  0.0 0.0 

ABŞ 2.8 1.9 2.8 3.0  0.0 0.0 

Avrozona -0.7 -0.5 1.2 1.5  0.1 0.1 

Yaponiya 1.4 4.5 1.4 1.0  -0.3 0.0 

İnkişaf etməkdə olan ölkələr 5.0 4.7 4.9 5.3  -0.2 -0.1 

Mərkəzi və Şərqi Avropa 1.4 2.8 2.4 2.9  -0.5 -0.2 

MDB 3.4 2.1 2.3 3.1  -0.3 0.1 

İnkişaf etməkdə olan Asiya 6.7 6.5 6.7 6.8  0.0 0.0 

Latın Amerika və Karib hövzəsi 3.1 2.7 2.5 3.0  -0.4 -0.3 

Mənbə: BVF, Dünya İqtisadiyyat İcmalı (WEO) 2014 Aprel. 

Qlobal artımın əsas lokomotivi ABŞ iqtisadiyyatı olmuşdur. Belə ki, 2013-cü ilin 

ikinci yarısında ABŞ iqtisadiyyatı gözləntiləri üstələyərək, 3.3% artmışdır. 2014-2015-ci 

illərdə ABŞ-da iqtisadi artımın təxminən 2.9% olacağı proqnozlaşdırılır ki, bu da 

uzunmüddətli trenddən yüksəkdir. ABŞ iqtisadiyyatının bərpası Federal Ehtiyat 

Sisteminə (FES) uzun müddət ərzində həyata keçirilən yumşaq monetar siyasətin 

dayandırılmasına imkan vermişdir. 

Avrozona iqtisadiyyatında qeyri-müəyyənlik davam edir: 2013-cü ilin 4-cü 

rübündə cuzi olsa da ÜDM-in artımı müşahidə olunmuşdur (qeyd etmək lazımdır ki, 

2011-ci ildən etibarən bu iqtisadiyyatın ilk artımıdır). Ümumilikdə, 2013-cü ildə ÜDM-

in artım tempi 0.5% olmuşdur (müqayisə üçün 2012-ci ildə 0.7%). Proqnozlara görə 

avrozona iqtisadiyyatının artımı 2014-cü ildə də davam edəcək və ÜDM-in artım tempi 

1.2% olacaqdır. Lakin çox aşağı inflyasiya iqtisadi aktivliyin sürətlənməsini dəstəkləmir. 

Artan daxili tələb, xalis ixrac iqtisadi canlanmanı dəstəkləyir. Bununla belə, yüksək 

işsizlik və borclanma, zəif investisiyalar, məcmu buraxılış kəsiri, kreditləşmənin sərt 

şərtləri və maliyyə fraqmentasiyası ÜDM-in artım tempini məhdudlaşdıracaqdır. Belə 

şəraitdə dəstəkləyici monetar siyasət, maliyyə sektorunda islahatların tamamlanması və 

struktur islahatlar mühüm əhəmiyyət kəsb edir. Beləliklə də, Avropa Mərkəzi Bankı öz 

stimullaşdırıcı tədbirlərinin 2014-cü ildə davam etdirilməsini zəruri hesab etmişdir. İl 

ərzində Avropa Mərkəzi Bankı uçot faiz dərəcəsini iki dəfə azaltmışdır (hazırda Avropa 

Mərkəzi Bankının uçot faiz dərəcəsi 0.15% təşkil edir ki, bu da tarixi minimumdur). 

Asiyada (Yaponiya istisna olmaqla) 2013-cü ilin ikinci yarısında iqtisadiyyatın 

artım tempinin sürətlənməsi müşahidə olunurdu. Bu əsasən İEÖ (xüsusilə, ABŞ və 

avrozona ölkələri) ixracın bərpası və daxili tələbin aktivləşməsi ilə əlaqədardır. Region 

üzrə əksər ölkələrdə pərakəndə ticarət yüksək dinamika göstərmişdir. Yaponiyada özəl 

istehlak və dövlət xərclərinin yüksək olmasına baxmayaraq 2013-cü ilin ikinci yarısında 

iqtisadiyyatın artım tempi azalmışdır. Buna səbəb ixrac-idxal balansının disproporsiyası 

(zəif ixrac və idxala yüksək tələb) olmuşdur. İqtisadi aktivliyi dəstəkləmək və 

deflyasiya risklərini aradan qaldırmaq məqsədilə Yaponiya Bankı stimullaşdırıcı 

tədbirlər toplusunu qəbul etmiş və 2%-lik inflyasiya hədəfini təyin etmişdir. Çində 

endogen risklərin akkumulyasiyası davam edir, xüsusilə kredit ekspansiyası ilə bağlı 

risklər üzrə. 

 



10 
 

Qrafik 1 İşgüzar fəallıq indeksi (50-dən kənarlaşma) 

Yuxarıda qeyd olunan faktorlar 

İEÖ-də əhali və korporativ 

sektorun konyunktur 

göstəricilərinin 2013-cü ildə 

yaxşılaşmasına, işgüzar fəallığın 

və istehlak tələbinin artmasına 

səbəb olmuşdur. Bu ölkələrdə 

işgüzar fəallıq indeksi 2013-cü 

ilin sonuna əhəmiyyətli artmış və 

2011-ci ildən müşahidə edilən 

maksimum səviyyəyə çatmışdır 

(Qrafik 1). 2014-cü ilin əvvəlindən etibarən gözləntilər üzrə artan trend azalma ilə 

əvəzlənmişdir. 

İEÖ-də büdcə-borc riskləri aktual olaraq qalır. ABŞ-da xalis dövlət borcu ÜDM-

in 81.3% (2008-ci ildə 50.4%), avrozonada isə 72.4% səviyyəsində (2008-ci ildə 54.1%) 

olmuşdur1. 

Yüksək işsizlik (xüsusən də gənclər arasında) ciddi problem olaraq qalır. ABŞ-da 

işsizlik azalsa da, bu daha çox iqtisadi fəal əhalinin payı hesabına baş verir. Yeni iş 

yerlərinin yaradılması ləng gedir. 

İEOÖ əlverişli xarici maliyyələşmə və yüksək kredit artımından yararlanmışlar. 

Lakin İEÖ-də, xüsusilə ABŞ-da, faiz dərəcələrinin yüksəlməsi gözləntiləri, qlobal 

investorların risk iştahasının dəyişməsi İEOÖ-yə kapital axınlarının azalmasına və bəzi 

hallarda kapitalın geri çıxarılmasına səbəb olmuşdur. Bir çox ölkələrdə yığılmış daxili 

qeyri-tarazlıqlar belə şəraitdə daha da kəskinləşir. Türkiyə, CAR, Hindistan, Braziliya 

kimi ölkələr tədiyyə balansının cari hesabı və dövlət büdcəsi üzrə yüksək kəsir 

problemi ilə üzləşirlər (Cədvəl 2). 
 

Cədvəl 2. Tədiyyə balansının cari hesabı və bövlət büdcəsinin kəsiri, ÜDM-ə %-lə 

Ölkə Göstərici 2008 2009 2010 2011 2012 2013 
2014 

(proqnoz) 

2015 

(proqnoz) 

Braziliya 

Dövlət 

büdcəsi 
-1.6 -3.3 -2.8 -2.6 -2.8 -3.3 -3.3 -2.5 

Cari 

hesab 
-1.705 -1.498 -2.206 -2.12 -2.413 -3.628 -3.625 -3.722 

                                                           
1 Maastrix kriteriyalarına əsasən dövlət borcu ölkənin ÜDM-n 60%-dən çox olmamalıdır.   

Mənbə: BVF 

Hindistan 

Dövlət 

büdcəsi 
-10 -9.8 -8.4 -8 -7.4 -7.3 -7.2 -7 

Cari 

hesab 
-2.282 -2.797 -2.689 -4.157 -4.743 -1.99 -2.382 -2.475 

CAR 

Dövlət 

büdcəsi 
-0.5 -4.9 -4.9 -4 -4.3 -4.3 -4.4 -4.5 

Cari 

hesab 
-7.174 -4.031 -1.968 -2.322 -5.242 -5.824 -5.367 -5.343 

Türkiyə 

Dövlət 

büdcəsi 
-2.7 -6 -3.4 -0.7 -1.8 -1.5 -2.4 -2.3 

Cari 

hesab 
-5.526 -1.973 -6.209 -9.691 -6.154 -7.858 -6.339 -5.972 

Mənbə: BVF, Fiskal monitor 2014 Aprel. 
 

Əksər hallarda dövlət rəsmiləri makroiqtisadi tarazlığı və maliyyə sabitliyini 

qorumaq üçün müvafiq siyasət qərarları qəbul etmişlər. Bu qərarlar daxili investorlar 

bazasının möhkəmlənməsi, bank vasitəçiliyinin və kapital bazarlarının 

genişləndirilməsi, institutların keyfiyyətinin artırılması və s. əhatə etmişlər. İEOÖ-ri son 

zamanlar qlobal iqtisadiyyatında baş verən proseslərdən müxtəlif cür təsirlənsə də, 

onlar ümumilikdə aşağıdakı çağırışlarla üzləşmişlər: 

 özəl və dövlət sektorunun yüksək borc yükü; 

 qlobal investorların kütləvi şəkildə risk iştahasının yenidən qiymətləndirməsi;  

  risk iştahasının azalması meyllərinin artması; 

 kapitalın ölkədən çıxarılması təhlükəsi və likvidlik sıxıntılarının yaranması 

ehtimalı; 

 bazar konyukturasının dəyişməsi nəticəsində İEOÖ üçün borclanmanın 

dəyərinin artması və fiskal dayanıqlıq təzyiqlərinin aktuallaşması. 

Qrafik 2 Risk xəritəsi 

Beləliklə də, qlobal maliyyə 

sabitliyinə təsir edən risklərin 

transformasiya prosesi davam edir 

(Qrafik 2.). IEÖ-də risklər azalır, 

İEOÖ isə yeni risklərlə üzləşirlər. 

Bu əsasən ABŞ-ın uzun müddət 

ərzində həyata keçirdiyi çox 

yumşaq pul siyasətinin tədricən 

dayandırması ilə bağlıdır. ABŞ-da 

yumşaq pul siyasətinin tətbiq 

edilməsi global monetar və maliyyə şəraitinin sərtləşməsinə (faiz dərəcələrinin artması, 

likvidliyin daralması və s.) səbəb olacaqdır ki, bu da İEOÖ üçün potensial risk mənbəyi 

kimi qiymətləndirilə bilər. Halbuki, makroiqtisadi risklər 2013-cü ilin oktyabr ayı ilə 

müqayisədə dəyişməmişdir. 

Avrozonada bankların kapitallaşmasının davam etməsi bank sisteminin 

dayanıqlığının möhkəmlənməsinə və nəticədə kredit risklərinin azalmasına səbəb 

olmuşdur. Qlobal maliyyə bazarlarında volatilliyin azalması, bank və korporativ 

sektorun maliyyə resurslarına çıxış imkanlarının artması likvidlik və bazar risklərinin, 

habelə qlobal investorların risk iştahasının sabit qalmasını dəstəkləmişdir.  
 

Haşiyə 1. Qlobal risklərin Azərbaycana təsir mexanizmi 

 

Xarici və fiskal sektor müsbət saldoya malik olduğundan Azərbaycanın xarici 

maliyyələşməyə ehtiyacı (beynəlxalq standartlara görə) kifayət qədər azdır. 2013-cü ildə 

Azərbaycan Respublikasının xarici dövlət borcu 4 753.2 mln. manat, xarici dövlət borcunun 

ÜDM-ə olan nisbəti 8.2% təşkil etmişdir (müqayisə üçün 2012-ci ildə bunlar müvafiq olaraq 4 

484.5 mln. manat və 8.3% olmuşdur). Korporativ sektorun maliyyələşməsi əsasən daxili 

vəsaitlər hesabına baş verir, xarici bankların Azərbaycanın bank sektoruna tələbləri aşağı 

səviyyədədir (bank sisteminin xarici borcunun ÜDM-də payı 2% təşkil edir).  

Bu səbəbdən qlobal maliyyə bazarlarında faiz dərəcələrinin ehtimal edilən artımının  

Azərbaycan bank sisteminə təsir etməyəcəyini proqnozlaşdırmaq olar.  

 

Mənbə: RCD REO Annex 2, 2013, International Linkages and Spillovers to Azerbaijan 

1.2. Azərbaycanda makroiqtisadi vəziyyət 
 

Bank sisteminin fəaliyyətinə əhəmiyyətli təsiri olan ölkənin makroiqtisadi mühiti 

iqtisadi aktivlik, qiymət və makroiqtisadi sabitliyin qorunması ilə xarakterizə olunur.  

Qrafik 3 ÜDM-in dinamikası (ötən ilin müvafiq dövrünə %-lə) 

2013-cü ildə ÜDM real ifadədə 

5.8% artaraq 57.7 mlrd. manat 

təşkil etmişdir (Qrafik 3). Cari 

ilin I rübündə isə ÜDM real 

olaraq 2.5% artmış və 13.2 

mlrd. manat təşkil etmişdir. 

ÜDM-in artımı əsasən qeyri-

neft (q/n) sektorundakı fəallıq 

hesabına baş vermişdir. Belə ki, 

ÜDM-in 56.6%-i qeyri-neft 

sektorunun payına düşmüş və 

iqtisadiyyatın bu sektoru ümumi artıma 5.3 f.b. artırıcı töhfə vermişdir. Yaradılan əlavə 

dəyərin 2/3 hissəsi məhsul istehsalı sahələrinin, 1/3 hissəsi isə xidmət sahələrinin payına 

düşmüşdür. 

Qrafik 4 İqtisadiyyatın q/n sahələri üzrə artım, % 

Dövr ərzində qeyri-neft 

sektorunun bütün sahələrində 

artım müşahidə edilmişdir 

(Qrafik 4.) Sahələr arasında ən 

yüksək artım tempi tikinti, 

yaşayışın təşkili və ictimai iaşə, 

rabitə və ticarətdə qeydə 

alınmışdır. Qeyri-neft 

iqtisadiyyatında 10%-lik 

artımın təqribən yarısı və ya 4.8 

f.b. tikinti sahəsinin hesabına 

formalaşmışdır. Qeyri-neft 

sənayesində artım əsasən qida, 

maşınqayırma, tikinti materialları istehsalı, gön-dəri istehsalı və mebel sənayesindən 

qaynaqlanmışdır. Kənd təsərrüfatında isə müşahidə olunan artım həm bitkiçilik 

məhsulları istehsalında, həm də heyvandarlıqda baş vermişdir. Xidmət sahələri 

arasında ən yüksək artım ictimai iaşə və ticarətdə müşahidə olunmuşdur. Ticari 

sektorda neft sənayesi nəzərə alınmadan artım 4.6%, qeyri-ticari sektorda isə 11.2% 

təşkil etmişdir. 

Mərkəzi Bankın qiymətləndirmələrinə əsasən daxili tələbin yüksək olması 

şəraitində qeyri-neft sektoru üzrə məcmu buraxılış kəsiri2 2013-cü ildə pozitiv zonada 

qalmışdır (Qrafik 5).  

Qrafik 5 Qeyri-neft sektoru üzrə məcmu buraxılış kəsiri (%-lə) 

Proqnozlara əsasən 2014-cü 

ildə də qeyri-neft sektoru üzrə 

məcmu buraxılış kəsiri pozitiv 

zonada qalmaqla cəmi 0.5% 

təşkil edəcəkdir. Bu da ölkədə 

əlavə inflyasiya təzyiqlərini 

yaratmadan mövcud 

resursların (istehsal, insan və 

s.) tam istifadəsi deməkdir. 

DSK-nın məlumatına əsasən 

2013-cü ildə ölkədə iqtisadi fəal 

əhalinin 95%-i iqtisadiyyatın və sosial bölmənin müxtəlif sahələrində çalışırdı. 2013-cü 

ildə orta illik inflyasiya 2.4% təşkil etmiş və növbəti illərdə də bir rəqəmli olması 

gözlənilir. 

2013-cü ildə ölkə iqtisadiyyatına investisiya qoyuluşu 15.1% artaraq 17.9 mlrd. 

manat təşkil etmişdir ki, bu da ÜDM-in 31%-inə bərabərdir. Müqayisə üçün qeyd etmək 

lazımdır ki, 2012-ci ildə investisiyalar 20% artmasına baxmayaraq, ÜDM-in 28%-ini 

təşkil edirdi. 

Qeyri-neft sektoruna investisiyalar 12.1% artmışdır. Bu investisiyaların ümumi 

investisiya qoyuluşlarında xüsusi çəkisi 73% təşkil etmişdir. İnvestisiyaların maliyyə 

mənbəyinə gəldikdə əsas kapitala yönəldilmiş vəsaitin 76.7%-i daxili, 23.3%-i isə xarici 

mənbələr hesabına formalaşmışdır. 

                                                           
2  Məcmu buraxılış kəsiri ( output gap) – iqtisadiyyatda faktiki (məs., ÜDM) və potensial məhsul 

buraxılışları arasında fərq:  

Məcmu buraxılış kəsiri =

Büdcə fəallığı və kredit kanalı ilə dəstəklənən daxili tələb ÜDM-in artımının əsas 

mənbələrindən biri olmuşdur. Ev təsərrüfatlarının istehlakı ÜDM-in strukturunda 

əhəmiyyətli paya malikdir. Əmək bazarındakı əlverişli vəziyyət, əhalinin istehlak 

kreditlərinin həcminin artması və s. ümumi istehlakçı aktivliyini dəstəkləmişdir. 

İstehlak xərcləri 2013-cü ildə 14.2% (2012-ci ildə - 9.3%) artmışdır. İstehlak 

xərclərinin artımı pərakəndə ticarət dövriyyəsinin artmasına və xidmət sektorunda 

inkişafının davam etməsinə şərait yaratmışdır (Qrafik 6). Əmək haqqı və dövlətin sosial 

transfertlərinin artımı əhalinin pul gəlirlərinin artmasında (2013-cü ildə artım 8.4%) 

mühüm rol oynamışdır. Əhalinin sərəncamında qalan gəlirlər isə dövr ərzində 8% 

artaraq 34.5 mlrd. manat olmuşdur. 

Qrafik 6 İstehlak tələbi (illik dəyişmə, %-lə) 

2013-cü ilin sentyabr ayından 

etibarən “Ev təsərrüfatlarının 

maliyyə davranışları, niyyətləri 

və inflyasiya gözləntiləri” üzrə 

ev təsərrüfatları (ailə) arasında 

Mərkəzi Bank tərəfindən 

rüblük əsasda konyunktur 

sorğu keçirilir. Sorğunun 

nəticələrinə əsasən ölkədə 

İstehlakçı İnamı İndeksi pozitiv 

olmuşdur. Ev təsərrüfatları 

arasında keçirilmiş maliyyə davranışı və niyyətləri sorğusunun nəticələri orta müddətli 

dövrə gözləntilərin optimist xarakterli, istehlakçıların əhval-ruhiyyəsinin isə müsbət 

olmasını əks etdirir. Qeyd edək ki, sorğuda iştirak edən respondentlər ölkənin bütün 

regionlarını əhatə etməklə gəlir səviyyəsinə, məşğuliyyət növünə, iş rejiminə, təhsilinə, 

yaşına və cinsinə görə təsnifləşdirilmişdir. 

Müsbət xalis xarici ticarət balansı ÜDM-in artımını dəstəkləmişdir. Belə ki, DGK-

nın məlumatlarına əsasən 2013-cü ildə xarici ticarət dövriyyəsi 34.7 mlrd. ABŞ dolları 

təşkil etmişdir ki, bundan da 24 mlrd. ABŞ dolları ixracın, 10.7 mlrd. ABŞ dolları isə 

idxalın payına düşür. 2013-cü ilin yekunlarına əsasən xarici ticarət balansı üzrə müsbət 

saldo qeydə alınmış, ixrac idxalı 2 dəfədən çox üstələmişdir. 

Qrafik 7 AMB-nin valyuta ehtiyatları 

AMB-nin valyuta ehtiyatları il 

ərzində 21% artaraq 14 mlrd. 

ABŞ dollarından çox olmuşdur 

ki, bu da təxminən bir illik mal 

və xidmət idxalını 

maliyyələşdirməyə kifayətdir 

(Qrafik 7). 

Proqnozlara əsasən (BVF, 

Dünya Bankı) ölkədə yüksək 

iqtisadi aktivliyin davam 

edəcəyi gözlənilir (Cədvəl 3). 

Cədvəl 3 Azərbaycanda ÜDM-in artım tempinin proqnozları 

Təşkilatın adı 2014 2015 

Beynəlxalq Valyta Fondu 5.0 4.6 

Dünya Bankı 5.2 4.1 

Asiya İnkişaf Bankı 5.0 4.8 

Mənbə: BVF, DB, AİB 

2. Azərbaycan bank sisteminin inkişafı 

2.1. Bank sisteminin maliyyə vasitəçiliyinin dinamikası 
 

2013-cü ildə bank sisteminin inkişaf trendi saxlanılmış, bankların ölkə 

iqtisadiyyatında rolunu xarakterizə edən makro göstəricilərin müsbət dinamikası 

davam etmişdir. Bank sisteminin aktivləri 2013-cü ildə 3 855 mln. manat (23%) artaraq 

ilin sonuna 20 385 mln. manat səviyyəsinə çatmışdır. Qeyd etmək lazımdır ki, bu 

tendensiya cari ildə də davam etmiş və bank aktivləri I rüb ərzində 1 034 mln. manat 

(5.1%) artaraq 01.04.2014-cü il tarixinə 21 419 mln. manat təşkil etmişdir. 

Qrafik 8 Bank sisteminin makro göstəricilərinin dinamikası 

Bank sisteminin maliyyə 

vasitəçiliyini xarakterizə edən 

göstəricilərdən biri olan 

aktivlərin qeyri-neft ÜDM-ə 

nisbəti il ərzində 5 f.b. artaraq 

68%-ə yüksəlmişdir (Qrafik 8). 

Aktivlərin uzunmüddətli 

dinamikası bank sisteminin 

sürətli artım fazasının daha 

təmkinli artımla əvəz 

olunmasını əks etdirir. Belə ki, aktivlərin real artım tempi və qeyri-neft ÜDM artım 

tempi arasındakı fərq 2008-ci ildə 15f.b. olduğu halda 2013-cü ildə azalaraq 10.8 f.b. 

olmuşdur. Cari ilin I rübündə isə qeyri-neft ÜDM-in artım tempi aktivlərin real artımını 

5.8 f.b. üstələmişdir. 

Bank sisteminin artım tempinin iqtisadiyyatın artım tempi ilə uzlaşması, bank 

ekspansiyasının stabilləşdirilməsi Mərkəzi Bankın bu sahədə apardığı tədbirlərin 

nəticəsidir. Belə ki, bank xidmətləri bazarında hərarətlənmə və risklərin 

akkumulyasıyasının preventiv qaydada qarşısının alınması məqsədilə Mərkəzi Bank bir 

sıra “soyuducu” tədbirlər həyata keçirmiş, banklarla mövcud və potensial risklər 

barədə daimi dialoq aparmış, banklar üzərində nəzarət rejimini sərtləşdirmişdir. 
 

Haşiyə 2. AMB-nin makroprudensial tənzimləmə tədbirləri 

 

Bank sisteminin dayanıqlığının artırılması, risk idarəetmə potensialının gücləndirilməsi, 

sistem risklərinin akkumulyasiyasının qarşısının alınması AMB-nin daimi diqqət 

mərkəzindədir. 

Kredit riskinin tənzimlənməsinə makroprudensial yanaşmanın tətbiqi və qabaqcıl 

tənzimləmə standartları ilə harmonizasiyası məqsədilə aktivlərin təsnifləşdirilməsinə dair 

tələblər təkmilləşdirilmişdir. Vaxt və keyfiyyət meyarlarının nəzərə alınmasına, differensial 

ehtiyatlanmanın tətbiqinə, habelə ehtiyatlanma prosesində təminatın keyfiyyətinin nəzərə 

alınmasına imkan verən requlyativ çərçivə yaradılmışdır. Qeyd olunanlar “Aktivlərin 

təsnifləşdirilməsi və mümkün zərərlərin ödənilməsi üçün ehtiyatların yaradılması Qaydaları”nın yeni 

redaksiyasında öz əksini tapmışdır. Aktivlərin növü və keyfiyyətindən asılı olaraq kredit 

riskinin tənzimlənməsinə dair differensial yanaşmanı tətbiq etmək məqsədilə bəzi aktiv 

kateqoriyaları üzrə ehtiyat normaları azaldılmışdır. Standart aktivlər üzrə ehtiyatlanma 

dərəcələri 2 dəfə (qənaətbəxş aktivlər üzrə yeni norma 1%, nəzarət altında olan aktivlər üzrə 

5%) azaldılmışdır. Yuxarıda qeyd olunmuş ehtiyatlanma siyasəti ilə yanaşı AMB gələcək 

dövrlərdə yarana biləcək risklərə qarşı qabaqlayıcı siyasət islahatları da həyata keçirmişdir. Bu 

zaman əsas hədəf istehlak kreditləri olmuşdur ki, portfelin sürətli artımını laminarlaşdırmaq 

məqsədi ilə bu növ aktivlərin təsnifləşdirilməsi meyarları sərtləşdirilmişdir. İslahatların 

məqsədi istehlak portfeli üzrə risklərin idarə edilməsi prosesinin daha effektiv qurulması və 

banklarda sağlam istehlak portfelinin formalaşmasının təşviqi olmuşdur.  

İstehlak kreditləri portfeli üzrə  nəzarət rejiminin intensivləşdirilməsi risklərin 

diaqnostikasına imkan vermişdir. Bu diaqnostikanın nəticələrini də nəzərə almaqla istehlak 

kreditləri seqmentində mövcud risklərin qabaqlayıcı rejimdə tənzimlənməsi istiqamətində 

tədbirlər görülmüşdür. Məqbul artım potensialı və risk perspektivləri müəyyən edilərək 

banklara zəruri strateji tövsiyələr verilmişdir. Bank sektorunun maliyyə dayanıqlığının daha da 

gücləndirilməsi məqsədilə banklara “məsuliyyətli borc vermə” prinsiplərinə müvafiq olaraq 

kreditlərin verilməsi sahəsində nəzarət intensivləşdirilmişdir. Eyni zamanda, maliyyə 

istehlakçılarının hüquqlarının qorunması və əhalinin maliyyə savadlılığının artılması məqsədilə 

banklarda kreditlərin verilməsi zamanı borcalanlara tətbiq olunan əlavə xərclərin məcmu 

şəkildə vahid indikatorla ifadə olunmasına imkan verən, bankların kredit məhsulları ilə bağlı 

bütün aidiyyəti xərcləri özündə əks etdirən Faktiki İllik Faiz Dərəcələrinin (FİFD) hesablanması və 

ictimaiyyətə açıqlanması tələbi 2013-cü ilin əvvəlindən başlayaraq tətbiq edilmişdir. FİFD-in 

tətbiqi ilə müştərilərə bank məhsulları və xidmətləri təklif edən banklar arasında rəqabətli 

seçim şəraiti yaranmışdır.  

Yuxarıda qeyd olunmuş siyasət islahatları ilə yanaşı Mərkəzi Bank tərəfindən 

konsentrasiya risklərinin daha dəqiq ölçülməsi, aqreqasiyası və ona nəzarətinin təmin edilməsi 

məqsədilə bir borcalan və ya bir-biri ilə əlaqədar borcalanlar qrupu üzrə kredit risklərini, habelə 

sektoral konsentrasiyanı tənzimləyən normativ bazaya müvafiq dəyişikliklər edilmişdir. 

Normativ bazada həyata keçirilmiş fundamental dəyişiklik müəyyən edilən limitlərin bazası ilə 

bağlıdır. Gözlənilən və gözlənilməyən zərərlərə qarşı bufer rolunda I dərəcəli kapitalın çıxış 

etməsi və risk hadisələrinin baş verdiyi hallarda bankın dayanıqlığının təminatçısı olması 

nəzərə alınmaqla konsentrasiya riski üzrə müəyyən edilən limitlərin bazası/məxrəci kimi 

hesablamaya daxil edilən məcmu kapital I dərəcəli kapital ilə əvəz olunmuşdur. Bu yanaşma 

Bazel Komitəsinin “İri risklərin idarə edilməsi üzrə nəzarət çərçivəsi” konsultativ sənədində də 

öz əksini tapmışdır. 

Mənbə: AMB 

Qrafik 9 Əhalinin əmanətləri 

Əhalinin müxtəlif növ bank 

xidmətlərindən istifadə etməsi 

artmışdır. Belə ki, əhalinin 

əmanətlərinin artım dinamikası 

davam etmiş, qeyri-neft ÜDM-ə 

nisbəti 20.6%-ə çatmışdır 

(Qrafik 9). Əhaliyə verilmiş 

kreditlərin həcmi, məhsul çeşidi 

və borcalanların sayı müntəzəm 

olaraq artır. 2012-ci ildə 

əhalinin yetkinlik yaşına çatmış 

hər 1000  nəfərinin 148-i banklarda kredit hesabına malik idisə, 2013-cü ilin sonuna bu 

göstərici 274 olmuşdur. 

Beynəlxalq müqayisədə də Azərbaycanda əhali tərəfindən bank kreditlərindən 

istifadə səviyyəsi qənaətbəxşdir (Qrafik 10). 

Qrafik 10 Banklardan borcalan fiziki şəxslər3  

Bank xidmətlərindən  

istifadənin genişləndirilməsi, 

həmçinin əhalinin və korporativ 

sektorun banklara etimadının 

artırılması məqsədilə AMB 

tərəfindən bank xidmətləri 

istehlakçılarının maraqlarının 

müdafiəsi sisteminin 

gücləndirilməsi istiqamətində 

nəzarət tədbirləri görülür. 

Maliyyə maarifləndirilməsi sahəsində AMB banklar, beynəlxalq təşkilatlar və dövlət 

qurumları ilə birgə silsilə tədbirləri davam etdirmişdir. Əmanətçilərin izafi risk 

iştahasının, bank məhsullarının maya dəyərinin azaldılması məqsədilə AƏSF tərəfindən 

əmanətçilərin qorunan əmanətləri üzrə maksimal faiz dərəci azaldılmışdır. 

Bank sistemində təmərküzləşmənin azalması meyli davam etmişdir. Aktivlərin 

həcminə görə ilk beş bankın aktivlərinin sistem üzrə aktivlərdə payı 2013-cü il ərzində 

                                                           
3
 100 nəfər yetkinlik yaşına çatmış əhaliyə düşən. 

Mənbə: AMB 

1.6 f.b. azalaraq 55% təşkil etmişdir (01.04.2014-cü il tarixinə 55.1%). Analoji tendensiya 

kredit bazarında da müşahidə olunur: kreditlərin həcminə görə ilk beş bankın kredit 

porfelinin sistem üzrə cəmi kreditlərdə payı 2009-cu illə müqayisədə4 10 f.b. azalaraq 

56% olmuşdur. Kapitalın həcminə görə ilk beş bankın sistem üzrə məcmu kapitalda 

payı 2013-cü il ərzində 2.4 f.b. azalaraq 47.6% olmuşdur. Hazırda bank sistemi üzrə 

aktivlərin 85%-ni təşkil edən 24 bankın məcmu kapitalının məbləği 50 mln. manatdan 

çoxdur5. 

Təmərküzləşmənin qiymətləndirilməsi üçün beynəlxalq təcrübədə geniş istifadə 

olunan HHİ bank sistemində aşağı səviyyədə təmərküzləşməni göstərir. Bunun 

səbəblərindən biri xırda və orta bankların sayının çox olmasıdır. 

Qrafik 11 Herfindal-Hirşman indeksi 

Qrafik 11–dən göründüyü kimi, 

indeksdə 2007 – 2013-cü illər 

ərzində azalma müşahidə 

olunmuşdur. Bankların sistem 

üzrə aktivlərdə, kreditlərdə və 

əmanətlərdə payına görə HHİ 

1500-dən azdır və aşağı 

səviyyədə təmərküzləşmiş 

bazarı tərənnüm edir6. Belə ki, 

2013-cü ilin sonuna aktivlərdə, 

kreditlərdə və cəmi 

əmanətlərdə payına görə HHİ müvafiq olaraq 1426, 1482 və 1180 olmuşdur. Cari ilin I 

rübü ərzində də HHİ 1500-dən aşağı səviyyədə qalmışdır. 

 

                                                           
4 2009-cu ildə bank kreditləri bazarında təmərküzləşmənin tarixi pik dövrüdür. 
5 AMB-nin "Bank kapitalının və onun adekvatlığının hesablanması Qaydaları"-na əsasən bankın məcmu 

kapitalının minimum miqdarı 2015-ci ilin 1 yanvar tarixindən 50 (əlli) mln. manat məbləğindən az 

olmamalıdır. 
6 Amerika Birləşmiş Ştatların Ədliyyə departamentinin təcrübəsinə əsasən bazarlar 3 hissəyə ayrılır: aşağı 

səviyyədə təmərküzləşmiş bazarlar (HHİ<1500), orta səviyyədə təmərküzləşmiş bazarlar 

(1500<HHİ<2500), yüksək səviyyədə təmərküzləşmiş bazarlar (2500<HHİ). HHİ - nin dəyəri 0-10000 

arasında dəyişə bilər. 

2.2. Bank sisteminin dinamikası 

2.2.1. Cəlb olunmuş resursların dinamikası və strukturu 

2013-cü ildə bankların öhdəlikləri7 22% artaraq (3021 mln. manat) dövrün sonuna 

16997 mln. manat təşkil etmişdir. O cümlədən, dövr ərzində bankların qeyri-maliyyə 

korporativ müştərilərdən və əhalidən cəlb olunmuş vəsaitləri 16% artaraq 8879 mln. 

manata çatmış və cəmi öhdəliklərin 52%-ni təşkil etmişdir (Qrafik 12). 

Qrafik 12 Passivlərin strukturu 

İl ərzində əhalinin əmanətləri 

25% artaraq 6.0 mlrd. manatı 

ötmüş, bank sisteminin  

öhdəliklərində payı isə dövrün 

sonuna 30% təşkil etmişdir. 

Əmanətlərin məbləğinin artması 

ilə yanaşı onların strukturunda 

da müsbət meyllər davam 

etmişdir. Milli valyutada 

əmanətlərin xarici valyutada əmanətlərlə müqayisədə daha sürətlə artması tendensiyası 

davam etmişdir. 2013-cü ildə manatla əmanətlər 31.2% artaraq ümumi əmanətlərin 

61%-ni təşkil etmişdir (müqayisə üçün xarici valyutada əmanətlər 16.7% artmışdır). 

Müddətli əmanətlər 1237 mln. manat (30.4%), tələbli əmanətlər isə 45 mln. manat (4.4%) 

artmışdır.  

Qrafik 13 Xarici borcun dinamikası 

Qeyd olunan tendensiya cari ilin 

I rübündə də davam etmişdir: 

manatla əmanətlər 5%, xarici 

valyutada əmanətlər isə 3%-dən 

az artmışdır. 2013-cü ildə qeyri-

rezident fiziki şəxslər tərəfindən 

yerləşdirilmiş əmanətlərin həcmi 

32% artmış və cəmi əmanətlərin 

12%-ini təşkil etmişdir. Digər 

inkişaf etməkdə olan ölkələrə 

xarici kapital axınının azalması fonunda Azərbaycan bank sisteminin qeyri-rezident 

                                                           
7  Bank sisteminin öhdəlikləri - aktivlər və kapital arasında fərq. 

bank və beynəlxalq maliyyə təşkilatlarından cəlb edilmiş vəsaitləri artaraq 3 298 mln. 

manat səviyyəsinə yüksəlmişdir (cari ilin I rübündə bu növ vəsaitlər təxminən 12% 

artmış və 01.04.2014-cü il tarixinə 3682 mln. manat olmuşdur). Xaricdən cəlb olunmuş 

vəsaitlərin həcmi sistem üzrə aktivlərin 17.2%-ini təşkil edir (Qrafik 13). 

2.2.2. Bank sisteminin aktivləri 

Bank sisteminin aktivlərinin strukturunda artım əsasən kredit portfeli üzrə 

müşahidə olunmuşdur. 

Qrafik 14 Aktivlərin strukturu 

Kredit qoyuluşları 2013-cü ildə 

25.3% artaraq dövrün sonuna 

14990 mln. manat təşkil 

etmişdir. Sistem üzrə 

kreditlərin aktivlərdə payı 

01.01.2014-cü il tarixinə 70% 

təşkil edir (Qrafik 14). 

Aktivlərdə kreditlərin payının 

artması yüksək likvid aktivlərin 

və investisiyaların azalması 

fonunda baş vermişdir. Kreditlərin sürətli artımı və sistem riskinin minimallaşdırılması 

məqsədilə AMB-nin həyata keçirdiyi məqsədyönlü preventiv tədbirlər nəticəsində 

portfelin artım tempi səngimişdir. Belə ki, 2014-cü ilin I rübündə kredit portfeli 3.4% 

artmış (01.04.2014-cü il tarixinə sistem üzrə kredit portfelinin həcmi 15941 mln. manat 

olmuşdur) və cəmi aktivlərdə payı 68%-dək azalmışdır. 

Qrafik 15 Kredit portfelinin dinamikası 

2013-cü ildə kredit portfeli ay 

ərzində orta hesabla 264.7 mln. 

manat (2012-ci ildə 199.3, 2014-

cü ilin I rübündə 172.7 mln. 

manat) artmışdır (Qrafik 15). 

Kreditlərin artımı əsasən iri 

sistem əhəmiyyətli banklar 

hesabına baş vermişdir. Belə ki, 

2013-cü ildə kredit portfelinin 

5.5% artmına kiçik bankların 

töhfəsi cəmi 1.4 f.b. olmuşdur. 

Qrafik 16. Kredit/ÜDM, % 

Azərbaycanda kreditlərin qeyri-

neft ÜDM-ə nisbətinin səviyyəsi 

digər inkişaf etməkdə olan 

ölkələrlə müqayisədə 

qənaətbəxş səviyyədədir (Qrafik 

16). Azərbaycanda kredit/qeyri-

neft ÜDM nisbətinin mülayim 

artması kreditləşmədə 

volatilliyin az olmasını, kredit 

artımının iqtisadiyyatın 

tələblərinə adekvatlığını əks 

etdirir. 

Qrafik 17 Kredit portfelinin valyuta strukturu 

Dövr ərzində manatın xarici 

valyutalara qarşı məzənnəsinin 

sabitliyi və manatla 

kreditləşmənin genişlənməsi 

fonunda kredit portfelinin 

strukturunda manatla 

kreditlərin payının artması 

davam etmişdir (Qrafik 17). 

Nəticədə xarici valyutada olan 

kreditlərin ümumi portfeldə 

xüsusi çəkisi 2009-2013-cü illər ərzində 42%-dən 28%-dək azalmışdır. 

Qrafik 18 Kredit portfelinin sahəvi strukturu 

2013-cü ildə kredit portfelinin 

sahəvi strukturunda 

əhəmiyyətli dəyişikliklər 

müşahidə olunmamışdır 

(Qrafik 18). Ev təsərrüfatlarına 

verilmiş kreditlərin ümumi 

portfeldə payı yüksək olaraq 

qalır. Eyni zamanda qeyd 

etmək lazımdır ki, bankların 

hüquqi şəxslərə verdiyi 

kreditlərin sahəvi strukturu 

dəyişir, istehsal sahələrinin 

kreditləşməsinə marağı artır. 

Son beş il ərzində ticarət və xidmət sektoruna verilən kreditlərin payı 21.8%-dən 2013-

cü ilin sonuna 14.4%-dək azalmış, inşaat, əmlak, sənaye və istehsal sektorlarına verilən 

kreditlərin payı isə artmışdır. 

Mərkəzi Bankın banklar arasında apardığı sorğulara əsasən iqtisadi subyektlərin  

bank kreditlərinə tələbi gələcəkdə də yüksək qalacaqdır (Haşiyə 3). Eyni zamanda onu 

da qeyd etmək lazımdır ki, cari və növbəti illərdə kredit portfelinin dinamikasına və 

strukturuna ənənəvi faktorlarla (biznes tsikli, mövsumi və s.) yanaşı AMB-nin 

prudensial tələblərinin (həm kreditlərin anderraytiqinə dair, həm də normativ 

tələblərin) sərtləşdirilməsi təsir edəcəkdir. 

 

 

Haşiyə 3. Kreditə tələb: Kredit bazarının vəziyyəti və perspektivi sorğusunun8 nəticələri 
 

Biznes kreditlərinə tələb,ümumilikdə, artmışdır. Bankların cavablarına əsasən, artım 

daha çox kiçik və orta sahibkarlıq seqmentində müşahidə olunmuşdur. Korporativ sektorun 

kreditlərə tələbi əsasən biznesin maliyyələşdirilməsi, o cümlədən dövriyyə vəsaitlərinin 

maliyyələşdirilməsi məqsədindən irəli gəlir. Banklar tərəfindən kreditlər üzrə faiz dərəcələrinin 

tədricən azaldılması korporativ sektorun kreditə tələbinə əlavə dəstək verir (Qrafik 19). 

 

 

                                                           
8
 Rüblük əsasda banklar arasında aparılır (hesablamalar hər bir bankın portfelinin çəkisinə əsasən 

aparılmışdır). 

Qrafik 19 Kredit aktivliyi, sorğu nəticələri*  Qrafik 20 Borcalanlara qarşı tələblər 

 

Banklarda risklərin idarə olunması potensialının gücləndirilməsi istiqamətində AMB 

tərəfindən nəzarət tədbirlərinin davam etdirilməsi risk tolerantlığının azalmasına, 

uzunmüddətli dövrdə risk-gəlir tarazlığının gözlənilməsinə, kredit anderraytinqi zamanı 

borcalanlara qarşı qeyri-maliyyə tələblərinin ciddiləşdirilməsinə səbəb olmuşdur (Qrafik 20). 

Bununla belə, sağlam müştəri uğrunda banklar arasında rəqabətin artması bazarda bank 

olmayan kredit təşkilatlarının fəaliyyətinin aktivləşməsinə, banklar tərəfindən yeni kredit 

məhsullarının təklif edilməsinə, kreditlərin maliyyə (faiz və qeyri-faiz ödənişlər) şərtlərinin 

yumşaldılmasına sövq edilməsi proqnozlaşdırıla bilər. 

 

*) Sorğunun nəticələri “balans metodu” üsulu ilə qiymətləndirilmişdir: “Balans metodu” – suala “artım” 

(“yumşalma”) cavab vermiş respondentlərin ümumi respondentlərin sayında payı ilə “azalma” 

(“sərtləşmə”) qeyd etmiş respondentlərin payı arasındakı fərqdir.  

Göstəricinin müsbət zonada olması kreditlə bağlı tələbin/təklifin artmasını və borcalanlara qarşı tələblərin 

yumşalmasını əks edir. Göstəricinin mənfi olması isə əksinə, kreditlə bağlı tələbin/təklifin azalmasını, 

borcalanlara qarşı tələblərin sərtləşdirilməsini əks edir. 

 

2.3 Bank sisteminin gəlirliliyi 

2013-cü ildə bank sistemində xalis mənfəət (elan olunmuş dividendlərdən sonra) 

267.6 mln. manat (01.04.2014-cü il tarixinə 99.6 mln. manat) təşkil etmişdir ki, bu da ötən 

illə müqayisədə təxminən iki dəfə çoxdur. Son üç il ərzində mənfəətlə işləyən bankların 

sayı və onların bank sistemində payı müntəzəm olaraq artır. Belə ki, üç il ərzində 

mənfəətlə işləyən bankların sayı 30-dan 39-a, onların bank sistemində payı isə 47%-dən 

96%-dək artmışdır. Zərərlə işləyən bankların məcmu zərəri isə əhəmiyyətli dərəcədə 

azalmış və cəmi 4.75 mln. manat olmuşdur (müqayisə üçün 2011-ci ildə 322.5 mln. 

manat, 2012-ci ildə isə 65.5 mln. manat). 

Qrafik 21 Bank sisteminin mənfəətliliyi 

Bankların gəlirlilik 

göstəricilərində də müsbət trend 

müşahidə olunmuşdur. Belə ki, 

ROA il ərzində 0.7 f.b. artaraq 

1.5%, ROE isə 4.7 f.b. artaraq 

11.7% olmuşdur (Qrafik 21). Bu 

əsasən aktiv kredit siyasətinin 

davam etməsi və bank 

aktivlərinin keyfiyyətinin 

yaxşılaşması ilə izah oluna bilər. 

Bank qruplarına 9  gəldikdə, 

sistem əhəmiyyətli banklarda mənfəətliliyin bərpası daha əhəmiyyətli olmuşdur. 2013-

cü ildə bu qrup banklarda aktivlərin gəlirliliyi 1.6 f. b. artaraq 2.3%, kapitalın gəlirliliyi 

isə 13.2 f.b. artaraq 18.9%-ə çatmışdır. Digər bankların gəlirlilik göstəricilərinin 

dinamikasında mülayim artım müşahidə olunur: il ərzində bu banklarda aktivlərin 

gəlirliliyi 0.2 f.b. artaraq 1.4%, kapitalın gəlirliliyi isə 0.4 f.b. artaraq 5.7%-ə bərabər 

olmuşdur. Sistem əhəmiyyətli olmayan bankların nisbətən zəif artımı aktivlərin 

həcminin az və əməliyyat xərclərinin yüksək olması, eyni zamanda, innovativ alətlərin 

implementasiyasının gecikməsi ilə bağlıdır. 

Qiymətləndirmələrə görə AMB tərəfindən aktivlərin təsnifləşdirilməsi, 

ehtiyatlanma tələblərin dəyişməsi bank sisteminin rentabelliyinə ciddi təsir etməyəcək. 

Belə ki, ilkin hesablamalara görə aktivlərin rentabelliyi 2014-cü ilin sonuna azalsa da 

kritik səviyyədən (beynəlxakq təcrübədə geniş istifadə edilən səviyyə 1.5%) aşağı 

düşməyəcəkdir. Bankların ROA-nın səviyyəsinə görə qruplaşdırılması prosesində 

pozitiv miqrasiya baş vermişdir. Belə ki, ROA göstəricisi 0.5%-dən yüksək olan 

bankların sayı 2013-cü il ərzində 24-dən 30-a artmış, onların sistem üzrə aktivlərdə payı 

isə 81%-dən 89%-ə yüksəlmişdir (Cədvəl 4). 

Cədvəl 4 ROA üzrə bankların qruplaşdırılması 

                                                           
9 Banklar aktivlərin həcminə görə qruplaşdırılmışdır: iri banklar qrupu – aktivlərin həcminə görə ilk 15 bank. 

 2012 2013 

ROA 
Bankların 

sayı 

Sistem üzrə aktivlərdə 

payı 

Bankların 

sayı 

Sistem üzrə aktivlərdə 

payı 

0.5% aşağı 19 19.3% 13 10.9% 

0.5% - 1.0% 4 40.6% 6 43.9% 

Bank kreditləri bazarında rəqabətin artması və AMB-nin uçot dərəcəsinin 

azaldılması fonunda banklar mövcud resursların daha səmərəli istifadəsi istiqamətində 

səylərini gücləndirmişdir. 

Qrafik 22 Faiz spredi və xalis faiz marjası 

Maliyyə resurslarının dəyərinin 

il ərzində 0.1 f.b. artması 

halında aktivlərin gəlirlilyi 0.5 

f.b. artmışdır (Qrafik 22). 

Nəticədə, aktiv və öhdəliklərin 

idarə olunmasının effektivliyini 

xarakterizə edən xalis faiz 

marjasının 10  artımı (il ərzində 

0.6 f.b.) faiz spredinin 11 

artımından (il ərzində 0.3 f.b.) 

iki dəfə çox olmuşdur. 

Qrafik 23 Bank sisteminin mənfəətinin artım komponentləri 

Bank sisteminin mənfəətinin 

faktor təhlili göstərir ki, məcmu 

mənfəətin artmasının əsas 

mənbəyi faiz gəlirləri olmuşdur 

(Qrafik 23). Belə ki, 2013-cü il 

ərzində xalis faiz mənfəəti 39% 

(2012-ci ildə 16%) artmışdır. 

Xalis faiz mənfəətinin 

dinamikasına faiz gəlirləri və 

xərclərinin artım tempi təsir 

                                                           
10 Faiz marjası = 

      ə    ə         ə   ə  

 ə     ə   ə        ə                  ığı
*100 

 

11 Faiz spredi = (
      ə  ü  ə       ə    ə  

 ə     ə   ə        ə                  ığı
 

      ə əş ə  ə  ə ə   ü  ə ö ə     ş      ə 

 ə         ş ö ə  ş            ı                ığı
)      

1.0% - 1.5% 5 11.4% 8 14.0% 

1.5% - 2.0% 7 15.7% 4 5.8% 

2.0% - 2.5% 2 1.2% 5 12.0% 

2.5% yuxarı 6 11.7% 7 13.4% 

Mənbə: AMB 

etmişdir. Kredit portfelinin genişləndirilməsi hesabına faiz gəlirlərinin artım tempi 

(2013-cü ildə 31%) cəlb olunmuş resurslar üzrə faiz xərclərinin artım tempini (2013-cü 

ildə 24%) üstələmiş və fərq 7 f.b. olmuşdur (müqayisə üçün qeyd etmək lazımdır ki, 

2012-ci ildə bu fərq cəmi 1 f.b. olmuşdur). 

Qrafik 24. Bank sisteminin səmərəliliyi 

Faiz xərclərinin optimizasiyası 

bankların mənfəətliliyinin 

artırılmasının digər mühüm 

amili olmuşdur. 2013-cü ildə 

bank sektorunda tam məşğul 

qulluqçulara bərabər tutulan 

əməkdaşların sayının 14%, 

əmək haqqı ilə bağlı xərclərin 

isə 24% artmasına və, 

ümumilikdə, bank 

infrastrukturunun genişlənməsinə baxmayaraq, qeyri-faiz xərclərinin gəlirə nisbəti 12 

(gəlirlərin artım tempinin (29%) əmək haqqı xərclərinin artım tempindən (24%) artıq 

olması nəticəsində) 2012-ci illə müqayisədə 2.8 f.b. azalaraq 36.3% təşkil etmişdir 

(Qrafik 24). 

Qrafik 25 Bank sisteminin vasitəçilik dəyəri 

Bank sisteminin əməliyyat 

səmərəliliyinin təhlili məqsədilə 

vasitəçiliyin dəyəri 13 

əmsalından istifadə edilmişdir.  

Təhlil göstərir ki, bankların 

fəaliyyətinin genişlənməsi və 

bununla bağlı xərclərin il 

ərzində artmasına baxmayaraq, 

əmsal il ərzində dəyişməmiş və 

4.9% olmuşdur (Qrafik 25). 

Əməliyyat səmərəliliyinin dinamikasında pozitiv trendlərin olmasına baxmayaraq, 

banklar xərclərin optimallaşdırılması və, son nəticədə, fəaliyyət gəlirliliyinin artırılması 

                                                           
12 Xərcin gəlirə nisbəti = Qeyri faiz xərcləri / (Faiz gəlirləri + Qeyri faiz gəlirləri)*100 
13

istiqamətində səylərini davam etdirməlidir. Belə ki, banklarda biznes proseslərinin 

avtomatlaşdırılması, bank xidmətləri sahəsində qabaqcıl texnologiyaların tətbiqinin və 

s. davam etdirilməsi zəruridir. 

 

Haşiyə 4. Azərbaycan bank sisteminin gəlirliliyi – beynəlxalq müqayisə 

 

Azərbaycan bank sisteminin gəlirliliyinin və səmərəliliyinin digər ölkələrin eyni 

göstəriciləri ilə müqayisəsi ölkə bank sisteminin rəqabət qabiliyyətliliyinin olduğunu əks 

etdirir. 

 

Qrafik 26 Aktivlərin gəlirliliyi (ROA) 

Aktivlərin gəlirliliyi  üzrə 

Azərbaycan bank sisteminin 

göstəricisi (1.50%) qrafikdə 

göstərilmiş ölkələr üzrə orta 

(1.46%) göstəriciyə yaxındır.  

 

 

 

 

 

 

 

 

 

Qrafik 27 Kapitalın gəlirliliyi (ROE) 

Kapitalın gəlirliliyi üzrə 

Azərbaycan bank sisteminin 

göstəricisi (11.7%) qrafikdə 

göstərilmiş ölkələr üzrə orta 

(12.8%) göstəricisiyə yaxındır. 

Qrafik 28 Ümumi səmərəlilik 

Bank biznesinin ümumi səmərəliliyi 

üzrə Azərbaycan bank sistemi 

əlverişli mövqedədir. Azərbaycan 

banklarında inzibati (qeyri-faiz) 

xərclərin ümumi gəlirlərdə payı 

sistem üzrə 36.3% təşkil edir 

(müqayisə üçün qrup üzrə orta 

göstərici 56.7% təşkil edir). 

 

2.4 Bank sisteminin kapitallaşması 

Bankların kapitalının minimal məbləğinə dair AMB-nin tələbinin sərtləşdirilməsi 

kapitalın artım tempinin sürətlənməsinə təkan vermişdir. Belə ki, AMB-nin qərarına 

əsasən 01.01.2015-ci il tarixinə bankların məcmu kapitalı 50 mln. manatdan az 

olmamalıdır. Nəticədə bank sisteminin kapitalı 2013-cü ildə 33% (747 mln. manat) 

artaraq 3 427 mln. manata çatmışdır. Bankların kapitallaşma prosesi cari ildə də davam 

etmişdir: I rüb ərzində məcmu kapital 5% (145 mln. manat) artaraq 3 571 mln. man 

olmuşdur (Qrafik 29). 

Qrafik 29 Kapital adekvatlığı 

Bank sisteminin məcmu 

kapitalının sürətlə artması 

kapitallaşmanın nisbi 

göstəricilərinin yüksəlməsi ilə 

birgə müşahidə olunur. 2013-cü 

ildə kapital adekvatlığı əmsalı 1.2 

f.b., leverec əmsalı isə 1 f.b. artaraq 

01.01.2014-cü il tarixinə müvafiq 

olaraq 18.1% və 11.4% olmuşdur. 

Bank sisteminin kapitallaşma 

mövqeyinin möhkəmlənməsi cari ilin ötən dövründə də davam etmişdir. Belə ki, 

01.04.2014-cü il tarixinə kapital adekvatlığı əmsalı dəyişməmiş, leverec əmsalı isə isə 

12.2%-ə çatmışdır. Sistem əhəmiyyətli banklar üzrə kapital adekvatlığı əmsalı 2013-cü 

ilin sonunda sistem üzrə orta göstəricidən bir qədər aşağı - 16.7% olmuşdur. Digər 

banklar üzrə isə kapital adekvatlığı bank sisteminin orta göstəricilərindən yüksək - 

28.3% olmuşdur. 

Kapital adekvatlığı səviyyəsi üzrə fərdi banklarda aparılan monitorinqin nəticələri 

bankların kapitallaşmasının  yaxşılaşmasını əks edir (Cədvəl 5). 

Cədvəl 5. Kapital adekvatlığına görə bankların qruplaşdırılması 

          İnterval 

Tarix 

12%-dən aşağı 12% - 16% 16% - 20% 20%-dən yuxarı Cəmi 

01.01.2009 1 10 5 25 41 

01.01.2010 4 8 4 26 42 

01.01.2011 2 11 3 27 43 

01.01.2012 3 10 6 24 43 

01.01.2013 2 10 6 25 43 

01.01.2014 2 6 9 26 43 

01.04.2014 3 5 8 27 43 

Mənbə: AMB 

Kapital adekvatlığı 12%-dən aşağı olan bankların sayı 2013-cü ildə dəyişməmiş 

(lakin cari ilin I rübündə 1 bank artmışdır) və onların sistem üzrə aktivlərdə payı 7.4%-

dən (2012-ci ildə) 6.9%-dək (2013-cü ildə) azalmışdır. Kapital adekvatlığı 12%-16% 

arasında olan bankların sayı 10-dan 6-dək azalmışdır. İzafi kapital adekvatlığı, 20%-dən 

yuxarı, olan bankların payı 01.01.2014-cü il tarixinə 33.7% təşkil etmişdir. 

Qrafik 30 Kapitalın artım strukturu 

Banklarda kapitalın artım 

strukturu 2013-cü il ərzində 

əvvəlki illərlə müqayisədə 

dəyişməmişdir (Qrafik 30). 

Ənənəvi olaraq kapital artımının 

əsas mənbəyi səhmdar kapitalı 

olmuşdur – məcmu kapitalın 

artımında töhfəsi 25% (2012-ci 

ildə 29%). Mənfəətin (cari ilin 

mənfəəti və bölüşdürülməmiş 

xalis mənfəət) artımda töhfəsi 2012-ci illə müqayisədə 5 f.b. artaraq 5% olmuşdur. 

Kapitalın digər vəsaitlərinin (subordinasiya borc öhdəlikləri, hibrid elementlər) töhfəsi 

isə, əksinə, il ərzində əhəmiyyətli (6 f.b.) azalaraq 3% olmuşdur. Qeyd olunanlar 

kapitalın ümumi keyfiyyətinin yaxşılaşması, habelə bankların dayanıqlığının və risklərə 

qarşı davamlılığın artırılması istiqamətində AMB-nin səylərini dəstəkləmişdir. 

Qrafik 31 Kapitalın keyfiyyəti 

Nəticədə bank sisteminin 

kapitalının strukturunda 

yüksək keyfiyyətli I dərəcəli 

kapitalın payı ilin sonuna 78% 

təşkil etmiş, 2-ci dərəcəli 

kapitalın I dərəcəli kapitala 

nisbəti isə azalaraq 29% 

olmuşdur ki, bu da beynəlxalq 

təcrübədə keyfiyyətli göstərici 

hesab olunur (Qrafik 31). Qeyd 

etmək lazımdır ki, kapitalın formalaşdırılmasında səhmdar kapitalına üstünlük 

verilməsi qlobal bankçılıqda, nəzarətin təkmillədirilməsi, maliyyə dayanıqlığının 

artırılması üzrə son dövrlərdə müşahidə edilən tendensiyalara  uyğundur. 

Qrafik 32 Kapitallaşma və aktivlərin dinamikası 

2013-cü il ərzində risklə 

ölçülmüş aktivlərin artımı bank 

sisteminin kapitallaşma 

səviyyəsinin artımının davam 

etməsi ilə müşayiət edilmişdir 

(Qrafik 32). İl ərzində risklə 

ölçülmüş aktivlər 23.6% artaraq 

ümumi aktivlərin 84.1%-inə 

çatmışdır. Bankların qəbul 

etdikləri risklərə adekvat 

kapitallaşma siyasəti 2014-cü ilin ötən dövründə də davam etmiş və gələcəkdə bu 

prosesin gücləndirilməsi nəzərdə tutulur. Belə ki, hazırda beynəlxalq təşkilatlarla 

birlikdə qabaqcıl təcrübəyə uyğun olaraq əməliyyat riskinin tənzimlənməsi çərçivəsinin 

yaradılması istiqamətində tədbirlər görülür. Bank sistemində əməliyyat riskinin idarə 

olunması üzrə nəzarət çərçivəsinin formalaşdırılması və implementasiyası ilə bağlı yol 

xəritəsi hazırlanmış, banklarla müzakirələr aparılmışdır. İlkin mərhələdə əsas indikator 

yanaşmasının 14  tətbiqi planlaşdırılır. Bu yanaşmanın tətbiqinin bank sisteminin 

kapitalına və kapital adekvatlığına təsirinin qiymətləndirilməsi məqsədilə müvafiq 

təhlillər aparılmışdır.  

Qrafik 33 Kapital adekvatlığı üzrə beynəlxalq müqayisə 

Təhlillərin nəticələrinə əsasən 

əməliyyat riskinin idarə edilməsi 

ilə bağlı nəzərdə tutulan kapital 

tələblərinin qüvvəyə minməsi 

bank sektoru üzrə kapital 

adekvtlığı əmsalına 1.1 f.b. 

həcmində azaldıcı təsir edə bilər. 

Digər ölkələrin bank sistemləri 

ilə müqayisədə Azərbaycan bank 

sisteminin kapitallaşma səviyyəsi 

qənaətbəxşdir (Qrafik 33). 
 

 

2.5 Kredit riski 

Dövr ərzində kredit portfelinin ümumi artımına baxmayaraq, banklar kredit 

risklərini məqbul səviyyədə saxlanılmasına nail olmuşlar. 

Qrafik 34 Kredit portfelinin keyfiyyəti 

Belə ki, əvvəlki dövrlərdən fərqli 

olaraq 2011-2014-cü ilin I rübü 

ərzində vaxtı keçmiş kreditlərin 

orta illik artım tempi (16%) 

ümumi portfelin artım 

tempindən (21%) az olmuşdur 

(Qrafik 34). Vaxtı keçmiş 

kreditlərin artım tempinin 

səngiməsi onların portfeldə 

payının da tarixi maksimum 

olan 6.4%-dən (2011-ci il) 5.1% 

                                                           
14

 Bazel Komitəsinin tövsiyələrinə uyğun olaraq bu yanaşmanın tətbiqi zamanı əməliyyat riski üzrə kapital ehtiyatı 

bankın son 3 il ərzindəki məcmu gəlirinin 15%-inə bərabərdir. 

enməsinə (2013-cü il) səbəb olmuşdur.  

Qrafik 35 Vaxtı keçmiş kreditlərin ümumi kredit portfelində payı 

Vaxtı keçmiş kreditlərin 

dinamikasına əsasən 

qısamüddətli (bir ildən az) 

kreditlərin keyfiyyətinin 

yaxşılaşması təsir etmişdir. 

Azərbaycan bank sistemində 

vaxtı keçmiş kreditlərin ümumi 

portfeldə payı beynəlxalq 

müqayisədə də məqbul 

səviyyədədir (Qrafik 35). 

Azərbaycan bank sisteminin 

vaxtı keçmiş borclarının mühüm hissəsi zəif kredit anderraytinqi ilə xarakterizə olunan 

bum dövründə verilmiş kreditlər təşkil edir. Eyni zamanda qeyd etmək lazımdır ki, 

bank sisteminin bu növ aktivlərdən yara biləcəl potensial itkiləri absorbsiya etmək 

potensialı yüksəkdir. Belə ki, yaradılmış ehtiyatlar vaxtı keçmiş kreditlərin 80%-dən 

çoxdur. 

Son illər istehlak kreditləri bazarında müşahidə olunan aktivlik kredit risklərinin 

adekvat idarə olunması məsələsini aktuallaşdırmışdır. Belə ki, xüsusi artım təminatsız 

nağd kreditləri olan digər istehlak kreditləri seqmentində müşahidə olunmuşdur. 

Nəticədə bu növ kreditlərin portfeldə payı 2013-cü il ərzində təxminən 10 f.b. artaraq 

37.3%-ə çatmışdır.  

Qrafik 36 İstehlak kreditlərinin strukturu 

Əhaliyə verilən kreditlərin digər mühüm 

seqmenti (01.01.2014-cü il tarixinə portfeldə 

payı 27.8%) – ipoteka və daşınmaz əmlakla 

bağlı (tikinti, təmir və s.) bağlı kreditlərdir 

(Qrafik 36). Bu sahədə ciddi nəzarət 

tələblərinin (AİF-n standartları, AMB-nin 

tələbləri) mövcudluğu həmin kreditlər üzrə 

risklərin minimal səviyyədə olmasına səbəb 

olmuşdur. İl ərzində ipoteka və daşınmaz 

əmlakın tikintisi və təmiri ilə bağlı 

kreditlərin həcmi 27% artmışdır. 

 

 

2.6. Likvidlik riski 

Bazar konyukturasının, bank və iqtisadi subyektlərin (korporativ sektor və əhali) 

davranışının və digər amillərin çoxşaxəli dinamikasının bank sisteminin likvidliyinə 

təsiri 2013-cü ildə də davam etmişdir (Qrafik 37). 
 

Qrafik 37 Bank sisteminin likvidliyinə təsir edən amillərin dinamikası 

Belə ki, əmanət və depozitlərin 

sabit artım tempi fonunda 

(2013-cü il ərzində 15.2%) kredit 

portfelinin artması ilə əlaqədar 

likvid aktivlərin məbləği 12.9% 

azalmışdır. Lakin cari ilin I 

rübündə depozitlərin bank 

kreditləri ilə müqayisədə daha 

sürətlə artması likvid aktivlərin 

məbləğinin 14.2% artmasına 

səbəb olmuşdur. Likvid 

aktivlərin orta illik qalığının il 

ərzində aktivlərin orta 

məbləğinə nisbəti bir qədər 

azalaraq 11.2% təşkil etmişdir.  

Qrafik 38 Likvid aktivlərin strukturu 

Cari ilin I rübündə isə bu nisbət 

artaraq 12.2% olmuşdur. 2013-

cü il ərzində yüksək likvid 

aktivlərin orta günlük qalığı 

2012-ci illə müqayisədə 42 mln. 

manat (2%) azalaraq 2103 mln. 

manata çatmışdır (Qrafik 38). 

Yüksək likvid aktivlərin 

strukturunda nağd vəsaitlərin 

payı 35% təşkil etmişdir. 

01.01.2014 tarixinə yüksək likvid aktivlərin strukturunda nostro hesablar və dövlət 

qiymətli kağızların payı müvafiq olaraq 19% və 13% olmuşdur. 2013-cü ilin sonuna 

bankların AMB-də olan hesablarının likvid aktivlərdə xüsusi çəkisi 33% təşkil etmişdir. 

Bank sisteminin cari öhdəliklərinin (o cümlədən, əhali və korporativ sektorun 

tələbli depozitləri hesabına) artım tempinin (2013-cü ildə 5%) likvid aktivlərin artım 

tempini üstələməsi səbəbindən bank sisteminin ani likvidlik 15  və cari likvidlik 16 

əmsalları azalmışdır (Cədvəl 6). 

Cədvəl 6. Likvidlik göstəricilərinin dinamikası 

Maliyyələşmə kəsirinin ümumiləşdirilmiş ölçüsü olan bankların aktiv və 

öhdəlikləri arasında müddət fərqi risklərin idarə olunması nöqteyi nəzərindən məqbul 

səviyyədə qalmışdır (Qrafik 39). Bununla belə, müddət fərqi səviyyəsi və dinamikası 

banklarda investisiya xarakterli layihələrin maliyyələşdirilməsi üçün uzunmüddətli 

dayanıqlı resurs bazasının məhdudluğunu göstərir. 

Qrafik 39 Aktiv və öhdəliklərin müddət fərqi, (aktivlərə nisbətdə, %-lə ) 

Qeyd etmək lazımdır ki, bank 

sisteminin likvidliyi qənaətbəxş 

səviyyədədir. Sistemin yüksək 

likvidli aktivləri fiziki şəxslərin 

tələbli depozitlərini bir neçə 

dəfə üstələyir və fiziki şəxlərin 

müddətli depozitlərinin 

əhəmiyyətli hissəsini əhatə 

edir. 

 

                                                           
15

 Ani likvidlik əmsalı - bankın yüksək likvidli aktivlərin orta gündəlik qiymətinin yüksək likvidli (30 

günədək) öhdəliklərin orta gündəlik məbləğinə nisbəti. Minimum prudensial tələb - 30%. 
16

 Cari likvidlik – likvid aktivlərin cari öhdəliklərə nisbəti. 

 
2008 2009 2010 2011 2012 2013 01.04.2014 

Ani likvidlik əmsalı 72.8 75.8 110.0 71.2 66.8 55.4 61.2 

Cari likvidlik əmsalı 103.1 82.2 92.0 78.8 76.9 63.9 66.1 

Haşiyə 5. Stress halında Azərbaycan bank sisteminin likvidlik mövqeyi: Bazel III 

metodologiyasının implementasiyasının simulyasiyası 

 

Maliyyə böhranı bir sıra ölkələrdə banklar tərəfindən likvidlik riskinin qeyri adekvat və 

səmərəsiz idarə olunması problemini üzə çıxartmışdır. Likvidlik riskinin yüksək “yoluxma” 

(contagion) və sistem qeyri-sabitliyinin katalizatoru gücünə malik olması bu sahədə yeni, daha 

sərt normativlərin qəbul olmasına səbəb oldu. BNBK-nın banklara dair hazırladığı yeni 

tənzimləyici tədbirlər toplusu – Bazel-III standartları - Böyük 20-lik qrupuna daxil olan ölkələr 

tərəfindən 2010-cu ilin dekabr ayında bəyənilmişdir. Bazel - III standartları bankların kapitalı ilə 

bağlı (anlayış, minimal tələblər, buferlər və s.) yeniliklərlə yanaşı tövsiyə etdiyi digər normativ 

likvidlik riskinin idarə olunması sahəsində nəzərdə tutulan likvidliyin örtmə əmsalıdır 

(Liquidity Coverage ratio – LCR). 2013-cü ilin yanvar ayında likvidliklə bağlı BNBK-nın yeni 

dəqiqləşdirilmiş tənzimləmə standartları dərc olunmuşdur (Basel III: The Liquidity Coverage 

Ratio and liquidity risk monitorinq tools, Basel Committee on Banking Supervision, January 

2013). 

Likvidliyin örtmə əmsalının tətbiqinin əsas məqsədi bank tərəfindən yetərli həcmdə likvid 

vəsaitlərin saxlanılması ilə 30 gün ərzində  (qısamüddətli şok ssenarisi) potensial likvidlik 

şoklarına dayanıqlığının artırılmasıdır. Əmsal bankın sərəncamında olan və öhdəliklərlə yüklü 

olmayan yüksək likvid aktivlərin 30 gün ərzində bankdan xalis pul axınlarına nisbətini göstərir. 

BNBK-nın tövsiyələrinə əsasən əmsal 100%-dən az olmamalıdır. 

 

            ö   ə ə    ı  
 ü  ə               ə 

    ü  ə     ə      ə     ə                    ı ı
      

 

Keyfiyyətinə görə likvid aktivlər aşağıdakı qruplara bölünür: I dərəcəli aktivlər, 2A və 2B 

səviyyəli aktivlər. 

Bu zaman qeyd etmək lazımdır ki, standartlara görə 2-ci dərəcəli likvid aktivlərin həcmi 

yüksək likvidli aktivlərin 40%-i, 2B dərəcəli likvid aktivlər isə 15%-i səviyyəsində 

məhdudlaşdırılır. 

Likvidliyin örtmə əmsalının hesablanması zamanı istifadə olunan 30 gün ərzində pul 

vəsaitlərinin bankdan xalis axını dedikdə öhdəliklərin BNBK-nın müəyyən etdiyi çəkilərlə 

bankdan axını və aktivlər üzrə daxilolmalar arasındakı fərq nəzərdə tutulur.  

BNBK-nın qərarına əsasən əmsalın pilləli tətbiqi nəzərdə tutulur və 2015-ci ildən 60%-lik 

limitlə başlayan norma 2019-cu ildə 100%-ə çatdırılacaqdır. 

Azərbaycan bank sistemində likvidlik riskinin idarə olunması mexanizmlərinin 

təkmilləşdirilməsi, mövcud tənzimləmə təcrübəsinin qabaqcıl beynəlxalq standartlara 

harmonizasiyası tədbirləri çərçivəsində LCR əmsalının ilkin qiymətləndirilməsi aparılmışdır.  

LCR əmsalının hesablanması üçün 

kifayət qədər geniş məlumat 

bazasının olmaması səbəbindən 

qiymətləndirmə zamanı ən 

konservativ yanaşma tətbiq 

edilmişdir.  

Bazel standartlarına əsasən stress 

zamanı banka/bankdan pul axınları 

likvidlik nöqteyi nəzərindən 

müəyyən çəkilərlə ölçülür.  

Məsələn, əmanətçi təşvişi (deposit 

run) zamanı bankdan vəsait axınını 

hesablamaq üçün depozitlərin 

növündən, müqavilə şərtlərindən və 

s. asılı olaraq bankın depozit portfeli 

sabit və qeyri-sabit hissələrə bölünür 

•nağd pul, mərkəzi banklardakı vəsaitlər, dövlət qiymətli 
kağızlar, mərkəzi banklara qarşı tələblər, digər yüksək 
keyfiyyətli qiymətli kağızlar 

1-ci dərəcəli yüksək likvid 
aktivlər 

•AA- reytinqindən aşağı olmayan korporativ qiymətli kağızlar 
(maliyyə institutların qiymətli kağızları istisna olmaqla), risk 
dərəcəsi 20% olan xarici dövlətlərin və mərkəzi bankların 
qiymətli kağızları, beynəlxalq inkişaf banklarının qiymətli 
kağızları  

2A dərəcəli yüksək likvid 
aktivlər 

•BBB- /A+ reytinqləri arasında olan korporativ qiymətli 
kağızlar (maliyyə institutlarının qiymətli kağızları istisna 
olmaqla), Bazel III standartlarına cavab verən səhmlər 

2B dərəcəli yüksək likvid 
aktivlər 

və hər biri fərdi çəki ilə ölçülür.  

Metodologiyaya əsasən bankdan pul axınlarını hesablamaq üçün yaxın 30 gün ərzində 

depozitlər üzrə potensial ödənişlərin nəzərə alınması metodundan fərgli olaraq Azərbaycan 

bank sistemi üçün LCR hesablanmasında bütün depozit portfeli nəzərə alınır.  

Müəyyən edilmiş yanaşma əsasında Azərbaycan bank sistemində I dərəcəli likvid aktivlərin 

üstünlük təşkil etdiyi və cəmi yüksək likvidli aktivlərin 82%-nə bərabər olması hesablanmışdır. 

Bundan əlavə, banklardan pul axınlarının 22%-i qeyri-maliyyə korporativ sektorunun 

vəsaitlərinin payına düşür. Ehtimal edilən limit əsasında əhalinin vəsaitlərinin geri götürülməsi 

banklardan pul axınlarının 21%-ni, maliyyə sektorunun vəsaitləri isə 24.8%-ni təşkil edir. 

Banklara pul axınlarının strukturunda kreditlərdən daxilolmalar vəsaitlərin 38%-ni, maliyyə 

institutları və mərkəzi banklardan daxilolmalar 34%-ni, qeyri maliyyə təşkilatları ilə 

əməliyyatlardan daxil olmalar isə 25%-ni təşkil edir.  

Beləliklə, Azərbaycan bankları üçün ilkin qiymətləndirilmənin nəticələrinə əsasən LCR-in 

sistem üzrə orta göstəricisi 87% təşkil edir ki, bu da 2015-ci il üçün BNBK-nın müəyyən etdiyi 

minimal tələbdən (60%) yüksəkdir. 

3. Ödəniş sistemləri 

 

2013-cü il və 2014-ci ilin I rübü ərzində ödəniş sistemlərinin sabit və fasiləsiz 

fəaliyyəti davam etmişdir. Ölkədəki iqtisadi aktivliyə adekvat olaraq Milli Ödəniş 

Sistemində aparılan əməliyyatların həcmi və sayı artmışdır (Qrafik 40). 

AZIPS vasitəsilə 2013-ci il ərzində ümumi həcmi 113 mlrd. manat (ÜDM-in 2,02 

misli) olmaqla 522 min ədəd ödəniş sənədi emal olunmuşdur ki, bu da ötən illə 

müqayisədə müvafiq olaraq 5,8% (6205 mln. manat) və 5,9%-dən (29 min ədəd) çoxdur. 

Orta hesabla sistemdə gündəlik sənəd sayı 2130 ədəd, hər bir ödəniş sənədinin məbləği 

isə 461 min manat təşkil etmişdir. 

Cari ilin I rübündə AZİPS vasitəsilə həyata keçirilmiş ödənişlərin  ümumi həcmi 

25 071 mln. manat olmuşdur (104 min ədəd əməliyyat). Ötən ilin eyni dövrü ilə 

müqayisədə əməliyyatların ümumi həcmi 5.9% (1467 mln. manat) artmışdır. Hər bir 

ödəniş sənədinin məbləği orta hesabla 241 min manat təşkil etmişdir. 
 

Qrafik 40. AZIPS və XÖHKS vasitələri ilə emal olunan ödəniş 

sənədlərinin məbləği (mln. manat) 

Milli Ödəniş Sisteminin digər 

komponenti olan XÖHKS 

vasitəsilə 2013-cü ildə ümumi 

həcmi 15 mlrd. manat olmaqla 

26735 min ədəd ödəniş sənədi 

emal olunmuşdur. Bu ötən illə 

müqayisədə müvafiq olaraq 

26.4% (3130 mln. manat) və 

6.4% (1604 min ədəd) çoxdur. 

Orta hesabla sistemdə gündəlik 

sənəd sayı 109.1 min ədəd, hər bir ödəniş sənədinin məbləği isə 61.1 min manat təşkil 

etmişdir. 2014-cü ilin I rübü ərzində XÖHKS vasitəsilə say baxımından ümumi 

ödənişlərin 98.5%-ini təşkil edən 6 675 min ədəd ödəniş sənədi emal olunmuşdur. Bu da 

ötən ilin müvafiq dövrünü həcm etibarilə 8.5% (263 mln. manat) və say etibarilə 5% (317 

min ədəd) üstələmişdir. Hər bir ödənişin məbləği orta hesabla 505 manat təşkil 

etmişdir.  

Hesabat ilində ölkə miqyasında elektron ödəniş sistemlərinin əhatə dairəsinin 

genişləndirilməsi və istifadə imkanlarının artırılması istiqamətində fəaliyyət davam 

etdirilmişdir.  

Kütləvi Ödənişlər üzrə Mərkəzləşdirilmiş İnformasiya Sisteminin platformasında 

yaradılmış “Hökumət Ödəniş Portal”ının (HÖP) əhatə dairəsinin genişləndirilməsi üzrə 

fəaliyyət davam etdirilmişdir. 

Görülmüş işlər nəticəsində Vergilər, Maliyyə, İqtisadiyyat və Sənaye, Daxili İşlər, 

Fövqəladə Hallar nazirlikləri, Dövlət Gömrük Kömitəsi, DİN-in BDYP idarəsi, Dövlət 

Sosial Müdafiə Fondu, həmçinin “Azəristiliktəhcizat” ASC HÖP-ə inteqrasiya 

olunmuşdur.  

Hal-hazırda HÖP-ün yaradılmış infrastrukturuna qoşulmuş 42 bankın və 

“Azərpoçt” MMC-nin birlikdə 1500-yə yaxın ödəniş məntəqəsində nağd formada və 

sistemin internet resurslarından istifadə edilməklə ödəniş kartları vasitəsilə nağdsız 

formada ödənişlər qəbul edilir.  

2013-cü il ərzində HÖP vasitəsilə ümumi məbləği 713 mln. manat olmaqla 24.4 

mln. ədəd ödəniş əməliyyatı emal olunmuşdur. Ötən illə müqayisədə sistemdə emal 

olunan əməliyyatların həcmi 48.2% (232 mln. manat), sayı isə 4.3% (995 min ədəd) 

artmışdır. 

2013-cü ilin sonuna ölkə ərazisində quraşdırılmış POS-terminalların sayı 33.3 

min ədəd təşkil etmişdir. İl ərzində regionlar üzrə POS-terminalların sayı 34,5% artaraq 

(1114) 4345 ədəd olmuşdur. POS-terminallar vasitəsilə aparılan əməliyyatların sayı 2,4 

dəfə (6.6 mln.) artaraq 11.2 mln. ədəd, həcmi isə 1.6 dəfə (384 mln. manat) artaraq 981 

mln. manat olmuşdur. Cari ilin I rübü ərzində ölkənin kart infrastrukturunun inkişafı 

davam etmişdir. 2014-cü ilin I rübün sonuna ödəniş kartlarına ölkə ərazisində 

yerləşdirilmiş 2.4 min bankomatda və 38 mindən artıq POS-terminalda xidmət 

edilmişdir. Qeyd edək ki, ötən ilin müvafiq dövrü ilə müqayisədə ölkə ərazisində POS-

terminalların sayı 4% artmışdır. 2014-cü ilin I rübündə bankomatlar vasitəsilə 1933 mln. 

manat həcmində və 10.9 mln. sayda əməliyyat aparılmışdır. POS-terminallar vasitəsilə 

aparılan əməliyyatların sayı 843 min ədəd, həcmi isə 182 mln. manat təşkil etmişdir. 

Ümumilikdə, 2013-cü il ərzində ölkə bankları tərəfindən emissiya edilmiş ödəniş 

kartları ilə ölkə daxilində aparılmış əməliyyatların həcmi 9.56 mlrd. manat, sayı isə 63 

milyon ədəd olmuşdur ki, bunun da müvafiq olaraq 6% və 18.3%-i nağdsız ödənişlərin 

payına düşür. Ötən illə müqayisədə ölkədaxili ödəniş kartları ilə aparılmış 

əməliyyatların həcmi 64.5%, sayı isə 2.3 dəfə artmışdır. 

Ödəniş kartları ilə hesablaşmaların artdığı bir şəraitdə bu sahədə risklərin idarə 

olunması məsələləri diqqətdə saxlanılmışdır. Ölkədə nağdsız ödənişlərin 

stimullaşdırılması, bu ödənişlər üzrə infrastrukturun genişləndirilməsi və hüquqi 

bazanın möhkəmləndirilməsi üzrə təkliflər paketi hazırlanmışdır.  

